
Xayitov Xushvaqt Saparbayevich – yuridik fanlar 
doktori, professor, O‘zbekiston Respublikasi 
Prezidenti huzuridagi Davlat boshqaruvi 
akademiyasi; 

Asadov Shavkat G‘aybullayevich – yuridik fanlar 
doktori, dotsent, O‘zbekiston Respublikasi 
Prezidenti huzuridagi Davlat boshqaruvi 
akademiyasi; 

Ergashev Ikrom Abdurasulovich – yuridik fanlari 
doktori, professor, Toshkent davlat yuridik 
universiteti; 

Utemuratov Maxmut Ajimuratovich – yuridik fanlar 
nomzodi, professor, Toshkent davlat yuridik 
universiteti; 

Saydullayev Shaxzod Alixanovich – yuridik fanlar 
nomzodi, professor, Toshkent davlat yuridik 
universiteti; 

Hakimov Komil Baxtiyarovich – yuridik fanlar 
doktori, dotsent, Toshkent davlat yuridik 
universiteti; 

Yusupov Sardorbek Baxodirovich – yuridik fanlar 
doktori, dotsent, Toshkent davlat yuridik 
universiteti; 

Amirov Zafar Aktamovich – yuridik fanlar doktori 
(PhD), O‘zbekiston Respublikasi Sudyalar oliy 
kengashi huzuridagi Sudyalar oliy maktabi; 

Jo‘rayev Sherzod Yuldashevich – yuridik fanlar 
nomzodi, dotsent, Toshkent davlat yuridik 
universiteti; 

Babadjanov Atabek Davronbekovich – yuridik fanlar 
nomzodi, dotsent, Toshkent davlat yuridik 
universiteti; 

Normatov Bekzod Akrom o‘g‘li — yuridik fanlar 
bo‘yicha falsafa doktori, Toshkent davlat yuridik 
universiteti; 

Rahmatov Elyor Jumaboyevich — yuridik fanlar 
nomzodi, Toshkent davlat yuridik universiteti; 

Zakirova Feruza Maxmudovna – pedagogika fanlari 
doktori, Toshkent axborot texnologiyalari 
universiteti huzuridagi pedagogik kadrlarni qayta 
tayyorlash va ularning malakasini oshirish tarmoq 
markazi; 

Kayumova Nasiba Ashurovna – pedagogika fanlari 
doktori, professor, Qarshi davlat universiteti; 

Taylanova Shoxida Zayniyevna – pedagogika fanlari 

Jumaniyozova Muhayyo Tojiyevna – pedagogika 

tillari universiteti; 

Ibraximov Sanjar Urunbayevich – pedagogika fanlari 
doktori, Iqtisodiyot va pedagogika universiteti; 

Javliyeva Shaxnoza Baxodirovna – pedagogika 
fanlari bo‘yicha falsafa doktori (PhD), Samarqand 
davlat universiteti; 

Bobomurotova Latofat Elmurodovna — pedagogika 
fanlari bo‘yicha falsafa doktori (PhD), 
Samarqanddavlatuniversiteti. 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport bo‘yicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri;

Atabayeva Nargis Batirovna – psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti; 

Shamshetova Anjim Karamaddinovna – psixologiya 
fanlari doktori, dotsent, O‘zbekiston davlat jahon 
tillari universiteti; 

Qodirov Obid Safarovich – psixologiya fanlari doktori 
(PhD), Samarkand viloyat IIB Tibbiyot bo‘limi 
psixologik xizmat boshlig‘i. 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, O‘zbekiston milliy 
universiteti kafedra mudiri; 

Seitov Azamat Po‘latovich – sotsiologiya fanlari 
doktori, professor, O‘zbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, O‘zbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Bo‘tayev Usmonjon Xayrullayevich –siyosiy fanlar 
doktori, dotsent, O‘zbekiston milliy universiteti 
kafedra mudiri. 

 

ОАK Ro‘yxati 

Mazkur jurnal Vazirlar Mahkamasi huzuridagi Oliy attestatsiya komissiyasi Rayosatining 2022-yil  
30-noyabrdagi 327/5-son qarori bilan tarix, iqtisodiyot, falsafa, filologiya, yuridik va pedagogika fanlari 
bo‘yicha ilmiy darajalar yuzasidan dissertatsiyalar asosiy natijalarini chop etish tavsiya etilgan ilmiy 
nashrlar ro‘yxatiga kiritilgan. 

 

“Ijtimoiy-gumanitar fanlarning dolzarb 

muammolari” elektron jurnali 2020-yil  

6-avgust kuni 1368-sonli guvohnoma bilan 

davlat ro‘yxatiga olingan. 

Muassis: “SCIENCEPROBLEMS TEAM” 

mas’uliyati cheklangan jamiyati 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefon: 

(99) 602-09-84 (telegram). 

mailto:scienceproblems.uz@gmail.com

Annotatsiya. Ushbu maqolada kompaniyalarning raqobat ustunligi, hayotiylik davri davomida qoʻllaydigan 
strategiyalari haqida fikrlar yuritiladi. Strategik boshqaruvga berilgan adabiyotlar tahlil qilinib, olimlarning va 

Kirish. Korxona va tashkilotlar oʻz hayotiylik davrini uzoqroq davom etishi uchun 

faoliyatini rejalashtirgan boʻlsada, rejani doimiy takomillashtirib, uni strategik ahamiyatini 

yana ham oshirib borishi hozirgi kunning dolzarb masalalaridan hisoblanadi. Resurslarning 

cheklanganligi asnosidagi jamiyatimizdagi mavjud resurslardan oqilona foydalanib, bozorda 

raqobat sharoitida omon qolish uchun korxona rahbarlaridan strategik qarorlar qabul qilish va 

ularni amalga oshirish korxonaning uzoq istiqbolini belgilab beradi. 

Dj.March menejerlarga xos va qaror qabul qilishga taʼsir koʻrsatuvchi ong chegarasi 

(diqqatning chegaralanishi, aqliy imkoniyatlarning chegarasi, oʻz fikrini afzal bilish), siyosiy va 

tashkiliy chegaralanishni tushuntirib bergan. U tashkilotlarda qaror qabul qilish jarayoni va 

unda oqilonalikning chegaralanishi tushunchasini kiritgan.[1, 28-b] Kompaniyalarning 

nufuzini belgilab beruvchi omillar sirasiga kompaniya faoliyat yuritayotgan mamlakatlardagi 

siyosiy, iqtisodiy institutlarning oʻrni bilan birgalikda, kompaniya rahbarlarining uzoq 

muddatni oldindan koʻra olish qobiliyati ham muhim hisoblanadi. Korxonalar raqobatli 

https://doi.org/10.47390/SPR1342V5SI4Y2025N11


SCIENCEPROBLEMS.UZ-Ijtimoiy-gumanitar fanlarning dolzarb muammolari № S/4 (5) – 2025  

 

73 

ustunlikka erishishi uchun ayni damdagi raqiblari bilan emas, yaqin kelajakda unga qaysi 

tarmoq va sohalar raqib boʻlishi mumkinligi haqida batafsil oʻylashi lozim. Chunki hozirgi 

transformatsiya va sunʼiy intellektning rivojlanishi jarayonida mavjud kompaniyalar oʻz 

vaqtida zamonga moslasha olmasalar, raqobat ummonida gʻarq boʻlishi turgan gap.  

Korxonaning kelajakdagi barqarorligini baholash uchun rivojlanish tendensiyasini 

(trendini) ifodalovchi kompleks integral koʻrsatkich ishlatiladi; chuqurroq tahlil qilish va 

zaxiralarni aniqlash uchun koʻrsatkichlarning kengaytirilgan tizimidan foydalaniladi. Shunday 

qilib, korxonaning kelajakdagi barqarorligini baholash — korxona faoliyatining turli 

tomonlarini baholashni nazarda tutadi, buning ustiga, bunday baholash dinamiklikda va 

makonda amalga oshiriladi.[2] 

Adabiyotlar tahlili va metodologiya. Strategiya soʻzini qoʻllash qadimgi yunonlarga 

borib taqaladi, uni harbiy maʼnoda ham, biznes maʼnosida ham dastlab qadimgi yunonlar 

ishlatishgan. Biznes strategiyasi konsepsiyasiga oid ilk zamonaviy qarashlar 1947-yilda Jon Fon 

Neyman hamda Morgensternlarning oʻyinlar nazariyasida tilga olingan. Keyingi davrda 

konsepsiyaning rivoj topishi va biznesda strategiya tushunchasiga berilgan taʼrifning 

sayqallanib borishiga P.Druker, A.Chandler, I.Ansoff, D.SHendel, J.Maknikols, J.Makkarti, 

H.Mintzberg va boshqalar ulkan hissa qoʻshgan.[3] 

I.Ansoff strategik boshqaruvning mohiyatini: “tashkilot maqsadlari va vazifalarining 

qoʻyilishi, oʻz maqsadlariga erishish imkoniyatini beruvchi va ichki imkoniyatlarga mos holda 

tashqi talablarga sezuvchanlikni taʼminlovchi tashkilot va tashqi muhit oʻrtasidagi bir qator 

munosabatlarni qoʻllab-quvatlash bilan bogʻliq strategik boshqaruv boʻyicha faoliyat”[4] deb 

taʼriflagan. Bundan tashqari Ansoff korxonalarni strategiyasini “Ansoff matritsasi” orqali 

baholashga eʼtibor qaratgan.  

Maykl Porter kompaniyalarning uzoq muddatli strategiyasini raqobat ustunligi 

nazariyasi bilan  izohlagan. 

О.S. Vixanskiy strategik menejmentni “tashkilot asosini tashkil qiluvchi inson 

potensialiga tayanuvchi, ishlab chiqarish faoliyatini isteʼmolchilar talablariga yoʻnaltiruvchi, 

tashkilotdagi oʻzgarishlarga sezuvchan va unga mos tarzda oʻzgarishlarni amalga oshiruvchi, 

tashqi muhit talablariga javob bera oladigan va raqobat afzalliklariga erishish imkoniyatini 

beruvchi … tashkilotni boshqarish usuli” [5, 63-b] deb taʼriflagan. 

Ushbu maqolada strategik boshqaruv boʻyicha iqtisodchi tadqiqotchi olimlarning 

maqolalari oʻrganilgan. Soha vakillarining fikrlarini mulohaza qilish asosida tizimli tahlil va 

qiyosiy taqqoslash usullaridan foydalanilgan. 

Muhokama va natijalar. Angliyada paxta tolasidan mato olish jarayonida foydalanilgan 

dastlabki charxpalak, bugʻ mashinasi kabilardan foydalanish orqali sanoat inqilobining yuzaga 

kelishi va bunday ixtirolardan samarali foydalanishga ishtiyoqmand tadbirkorlarga yangi 

gʻoyalarini amalga oshirishga turtki boʻldi. XIX asrda AQSH dunyoda boshqa mamlakatlarga 

nisbatan nafaqat siyosiy, balki innovatsiyalarni joriy qilish boʻyicha ilgʻor mamlakat 

hisoblangan.  

AQShning oʻzida 1 093 ta, dunyo boʻyicha esa 1 500 ta patent olish bilan jahon rekordini 

oʻrnatgan Edison [6] kabi ixtirochilar uchun ularni patentlarini  boshqa insonlarga pullash 

maqsadida foydalanishni oldini olish uchun oʻz bizneslarini yoʻlga qoʻyish orqali patentlaridan 

oʻzlari foydalanishni yoʻlga qoʻyish maqbul yechim hisoblangan.  

1818-yilda AQShda umumiy aktivlari 160 mln dollarni tashkil qilgan 338 ta bank 

ishlagan boʻlsa, 1914-yilga kelib banklar soni 27 864 taga, ularning umumiy aktivlari hajmi esa 

27.3 mlrd dollarga yetadi.[7] Oʻz biznesini boshlashga mablagʻi boʻlmagan amerikalik 

ixtirochilar uchun bu juda qulay imkoniyat boʻlishi bilan birgalikda AQShdagi banklar orasidagi 

kuchli raqobat ixtirochilar uchun past foizlarda kreditlar olish imkonini berdi. Koʻplab kichik 

biznesini yoʻlga qoʻyish istagidagi gʻoyalari bor tadbirkorlarning kreditlardan maqsadli 

foydalanishi evaziga AQSH dunyoda sanoati rivojlangan yetakchi davlatdan biriga aylanishiga 

zamin yaratdi. 

Amerikalik professor M.Stern oʻzining “AQShdagi eng tezkor rivojlanuvchi 

kompaniyalar” deb nomlangan monografiyasida muvaffaqiyatli tadbirkorlarning quyidagi 

shaxsiy xislatlarini alohida taʼkidlab oʻtadi: 

1. ularda koʻra bilish yoki orzu mavjud. Bu haqida ular har kuni eslab turadi;  

2. oʻz mahsuloti yoki xizmatiga ishonchning kuchliligi va sodiqlik;  

3. ixtirochilik;  

4. doimo vaqt yetishmasligi sababli ular sabrsiz va sezgir;  

5. muvaffaqiyatga erishishga yoʻnaltirilgan faoliyatini bir necha yil oldin 

rejalashtiradilar;  

6. hamma narsani qaytadan boshlashga qoʻrqmaslik; 

7. pul ular uchun asosiy va yagona harakat omili emas; 

8. ular bozor oʻzgarishini yaxshi payqay oladilar; 

9. ularni qoʻrqitish qiyin;  

10. ular yolgʻizlikka oʻrganib qolishgan; 

11. injiq va oʻjar shaxslar;  

12. xususiy biznesni amalga oshiradigan faoliyat texnologiyasi, buxgalter hisobi hamda 

moliyaviy tahlilni yaxshi biladigan yuqori malakali taʼsischilar guruhining 

mavjudligi[8]. 

Har qanday tarmoqda faoliyat yuritishi bilan korxonalar uchun yangi raqobatchilarning 

paydo boʻlish  va tarmoqda mavjud raqobatchilar bilan kurashishi xavfi mavjud boʻladi. Mavjud 

korxonalar oʻz mijozlarini saqlab qolishi uchun oʻz mahsulotlariga xaridorlar sodiqligiga 

erishishi zarur. Bunga erishish uchun korxonalar boshqa raqobatchilariga nisbatan mutlaq 

ustunlikka erishishga urinishi kerak. Sifat, qadoqlash va yetkazib berishda raqobatchi 

korxonalarga nisbatan differensial strategiyani qoʻllash orqali oʻz ustunliklariga erishishi 

mumkin boʻladi. Kirib kelayotgan yangi korxonalar esa xaridorlarni raqobatchi korxonalarga 

sodiqligini yengish uchun katta texnologik, iqtisodiy investitsiyalar kiritishi lozim boʻladi. 

Xaridorlar quyidagi hollarda nomdor korxona mahsulotlariga sodiq boʻlishadi: 

- tovar yoki xizmatning sifati boshqa raqobatchilarga nisbatan yuqori boʻlganda; 

- tovar yoki xizmatdan foydalanayotgan mijozlarning boshqa firma xizmati yoki 

mahsulotlarini oʻzlarida sinab koʻrishga qoʻrqishligi, yaʼni yangiliklarni qabul 

qilishga qoʻrqishlik; 

- mijozlarni yangi korxona xizmati va mahsulotlarini qoʻllashda oʻzi uchun yuzaga 

keladigan noqulayliklarga moslasha olmasligi; 

Eng katta xizmat koʻrsatish sohasi banklarning xizmatlaridan uzoq muddat mobaynida 

foydalanishlariga qarab mijozlar quyidagi guruhlarga guruhlanadi, bunda bankka boʻlgan 

ishonch va sodiqlik eng muhim omil sanaladi:  

1) «sodiqlik» darajasi yuqori boʻlgan mijozlar (bank xizmatlaridan foydalanish muddati 

uch yildan koʻp); 

2) oʻrtacha «sodiqlik» darajasiga ega mijozlar (bir yildan uch yilgacha boʻlgan davrda 

bank xizmatlaridan foydalanuvchilar); 

3) «sodiqlik» darajasi oʻrtacha darajadan past boʻlgan mijozlar (bank xizmatlaridan bir 

yilgacha boʻlgan davrda foydalanganlar); 

4) «sodiqlik» darajasi past.[9] 

Nomdor kompaniya bozorda oʻz pozitsiyasini ushlab turishi uchun xaridorlarning 

sodiqligi mustahkamlashi zarur. Yangi kirib kelayotgan kompaniyalar raqib kompaniya 

mijozlarining sodiqlik mezonini sindirish yoki oʻziga ogʻdirish uchun katta investitsiya qilish 

orqali bozorda oʻz oʻrnini egallab olishi mumkin. 

2023 yil 27-oktyabrdan boshlab Oʻzbekistonda mobil aloqa tarmoqlarida abonent 

raqamini koʻchirish xizmati (MNP) ishga tushirildi [10]. Abonentlar mobil aloqa 

operatorlarining xizmat koʻrsatish sifatiga qarab oʻz raqamini saqlagan holda istalgan 

kompaniyani (hozirda GSM mobil operatorlari — Beeline, Mobi.uz, Ucell, Uzmobile, Humans 

abonentlari tomonidan taqdim etiladi) tanlashi mumkin.  

MNP xizmati allaqachon Yevropa Ittifoqining barcha mamlakatlarida, Singapur, AQSH, 

Kanada va qoʻshnilarimiz Qozogʻiston, Rossiya, Ozarbayjonda ham mavjud. Chet el aloqa 

bozorining tahlillariga koʻra, xizmat ishga tushganda soʻng dastlabki 1-2 yil muddat ichida 

koʻchirilgan raqamlar 5% ni tashkil qilishi mumkin.[11] 

Juda koʻplab adabiyotlarda strategiyaga yondashishning keng tarqalgan 5 ta varianti 

mavjud boʻlib ular quyida keltirilgan:  

1. Xarajatlar boʻyicha ilgʻorlik strategiyasi.  

2. Keng tabaqalashtirish strategiyasi.  

3. Optimal xarajatlar strategiyasi.  

4. Fokuslangan strategiya.  

5. Ifodalangan strategiya yoki mahsulotni tabaqalashtirishga asoslangan bozor uyasi 

strategiyasi.  

Biz quyida berilgan jadvalda dunyodagi eng yirik ikki kompaniyalar ”IKEA” kompaniyasi 

va McDonaldʼs ovqatlanish shoxobchasining biznes strategiyalarini taqqoslab, ular orasidagi 

oʻxshash va farqli jihatlarini qanday strategiyalardan foydalanilganini tahlillar asosida bir joyga 

jamladik. 

1-jadval.  

”IKEA” kompaniyasi va McDonaldʼs ovqatlanish shoxobchasining  

biznes strategiyasi [12] 

Strategiyalar ”IKEA” kompaniyasining 
biznes strategiyasi 

McDonaldʼs ovqatlanish shoxobchasi 

Asosiy 
strategiya 

Mebelni yigʻilmagan holda 
sotish 
Oddiy qadoqdan foydalanish 

Asosiy qoidalaridan biri MSOQ-”madaniyat, sifat, 
ozodalik, qulaylik”  
Ovqatlanib oʻtirganlar atrofida doimo pol yuvib 
yoki derazalari artib yurayotganlar 

Joylashuv 
strategiyasi 

shahar chetida doʻkonlar 
ochish 

Odamlar gavjum joylar, chorrahalarda, 
universitetlar yaqiniga restoranlar qurishadi 

Xaridni 
koʻpaytirishga 
urinishda 
vaqtdan 
foydalanish 
strategiyasi 

xarid vaqtini ortga surish 
 
doʻkonni labirintga aylantirish 
 
mijozlarga xarid roʻyxatini 
tuzib olishni taklif qilish 

xaridor kartoshka, ichimlik, muzqaymoq yoki 
qahvaga buyurtma berganida (60 soniyada 
buyurtma berish lozim) uning miqdorini 
aytmasa, eng katta porsiya olib kelinadi. 
Bolalar uchun oʻyin maydonchalari, arzon 
narxlarda tugʻilgan kunlar oʻtkazish, ota-onalari 
bilan navbatda turgan kichkintoylarga sovgʻalar 
berish 

Xaridni 
koʻpaytirishga 
urinishda 
joylashtirish 
strategiyasi 

qimmat buyumlar oldida 
kichik buyumlarni 
joylashtirish 
koʻrgazma zalida 
derazalarning yoʻqligi 
polga koʻrsatkich belgilar 
chizib qoʻyish 

Qattiq stullar va noqulay divanlar 
 
Tezkor musiqa 
 
Stollar orasidagi tor yoʻlaklar 

Sotuv hajmini 
koʻpaytirishda 
sotuvchilik 
madaniyati 

doʻkonda qahvaxonaning 
mavjudligi  
dolchinli bulochka 

sotuvchilar hech qachon inkor qoʻshimchasini 
ishlatmaydilar 

Shaxsning 
hurmatga doir 
ehtiyojlarini 
hisobga 
olinishi 

hamma joyda koʻzgular 
qoʻyilishi 

Erkaklarni eʼtiborini jalb qilmasliklari uchun 
ishchi ayollarni erkakcha kiyintirib qoʻyish. 

Bundan tashqari mijoz yaqinligi strategiyasini “Ritz-Carlton” mehmonxonasida ham 

koʻrishimiz mumkin. The Ritz-Carlton — “lyuks” toifasidagi mehmonxonalar xalqaro tarmogʻi. 

Tarmoq dunyodagi eng yirik Marriott International mehmonxonalar xoldingining shuʼba 

korxonasi boʻlgan The Ritz-Carlton Hotel Company kompaniyasiga tegishli. Tarmoqning  

shtab-kvartirasi Merilend shtatida (AQSh) joylashgan. Kompaniya dunyoning yirik 

shaharlarida 90 dan ortiq mehmonxonalarni boshqaradi.[13]  

Alohida mijozlar ehtiyojini aniqlashgandan soʻng, “Ritz- Carlton” mehmonxonasi 

xodimlari mehmonxonaning kir yuvish xizmati mehmon joʻnab ketishidan oldin uning 

kiyimidagi dogʻni ketkiza olmasa, mehmonxona menejeri mehmonning uyiga borib, shaxsan 

kostyumning narxidagi pulni qaytarib beradi. “Ritz-Carlton” menejerining soʻzlariga koʻra, agar 

bu tarmoq biror bir mehmonga qarashli uy hayvonini suratini olsa, rasmni nusxani ramkaga 

solib, qachondir oʻsha mehmon tashrif buradigan boʻlsa, rasmni uning xonasiga osib qoʻyildi. 

Ana shunday mijozlarga xizmat koʻrsatish borasidagi qahramonliklar natijasida, joʻnab 

ketayotgan mehmonlaring 95 foizi bu mehmonxonada boʻlganliklarini chinakam esda qolarli 

tajriba deb bayon qiladi. “Ritz-Carlton” 90 foizdan ortiq mehmoni yana qaytib keladi.[14] Shu 

kabi xatti-harakatlar mijozlarni kompaniyalarga sodiqligini oshiradi. Uyidagidek yoki yaqin 

insonidek gʻamxoʻrlik qilish mijozlarga yaqinlik va iliqlik hissini beradi. 

Xulosa. Xulosa oʻrnida quyidagilarni aytish mumkin: 

- kompaniyalar raqobat ustunligiga erishish uchun tarmoqdagi va hududdagi oʻziga 

xoslikni hisobga olib, firma strategiyasini tuzishi lozim; 

- mijozlardagi sodiqlikni saqlab qolishi uchun oʻz mahsulot va xizmatlariga katta 

investitsiya kiritish; 

- korxona barcha faoliyatiga innovatsiyalar kiritib turish uning kelajakda kompleks 

samaradorligini taʼminlaydi. 

